
MINNISBLAÐ

Skipun starfshóp vegna 20 ára afmæli afhjúpun Friðarsúlunnar í Viðey

Friðarsúlan í Viðey er listaverk eftir Yoko Ono sem var reist árið 2007. Verkið hefur fest 
sig í sessi sem eitt helsta kennileiti Reykjavíkur og er mikilvæg áminning um gildi friðar, 
samkenndar og alþjóðlegrar samvinnu. Yoko Ono skapaði verkið til heiðurs eiginmanni 
sínum, John Lennon, og til að halda á lofti þeim friðarboðskap sem þau hjónin stóðu 
saman fyrir. Friðarsúlan er tendruð ár hvert frá fæðingardegi John Lennon, 9. október og 
logar fram yfir áramót. 

Á árinu 2027 verða 20 ár liðin frá því að Friðarsúlan var afhjúpuð í Viðey. Af því tilefni 
leggur meirihluti Sjálfstæðisflokks, Viðreisnar og Framsóknar til að skipaður verði 
starfshópur sem hafi það hlutverk að móta hugmyndir og tillögur að afmælisdagskrá í 
samstarfi við viðeigandi aðila.

Lagt er til að eftirfarandi fulltrúar taki sæti í starfshópnum:

• Arnfríður Valdimarsdóttir, skrifstofustjóri menningarmála
• Lína Petra Þórarinsdóttir, forstöðumaður markaðsmála og viðburða
• Markús Þór Andrésson, safnstjóri Listasafns Reykjavíkur
• Guðbrandur Benediktsson, safnstjóri Borgarsögusafns Reykjavíkur
• Rúnar Freyr Gíslason, formaður menningarráðs Reykjavíkur

Hlutverk starfshópsins verði að móta tillögur að afmælisviðburðum og 
samstarfsverkefnum sem draga fram menningarlegt og alþjóðlegt gildi Friðarsúlunnar, 
efla sýnileika hennar og undirstrika stöðu Reykjavíkur sem borgar friðar, menningar og 
alþjóðlegrar samvinnu. 

Starfshópurinn skili tillögum sínum til menningarráðs eigi síðar en vorið 2027.

